An Teastas Sóisearach
Aonad 5 – Mé féin in Éirinn
Mé féin & scrúduithe

Mé féin & scrúduithe: Nótaí an Mhúinteora

An Teastas Sóisearach – Measartha dúshlánach

	Spriocanna
	Cumas tuisceana, scríbhneoireachta, léitheoireachta, labhartha agus foghraíochta na ndaltaí a fhorbairt sa réimse saoil – na scrúduithe

	Stór focal
	Na scrúduithe agus roinn IV i bpáipéar 1


	Straitéisí Múinteoireachta Molta


Tá na ceachtanna oiriúnach do rang a bhfuil caighdeán measartha maith Gaeilge acu don Teastas Sóisearach, ach is féidir leat féin iad a láimhseáil ar bhealach a oireann don rang atá agat féin. Ní rang é a phléann strus na scrúduithe amháin, téitear i ngleic go pointe le conas déileáil leis an gceist chumadóireachta sa scrúdú Gaeilge. Moltar cur leis na moltaí agus leis na tuairimí atá sa rang faoi conas dul i ngleic leis an gcuid sin den scrúdú.

Réamhobair 1
· Léigh a bhfuil ar an sleamhnán amach don rang agus bí cinnte go dtuigeann siad cad atá le déanamh.

· Caithfidh na daltaí na focail chuí a chur sna boscaí cearta (féach na Freagraí).

· Mínigh do na foghlaimeoirí gur minic a bhíonn mothúchán ort sa Ghaeilge, ar nós – tá ocras orm / bíonn fearg orm. In amanna eile is ionann an struchtúr Gaeilge agus an struchtúr Béarla: briathar + aidiacht, mar shampla: Bím neirbhíseach.
· Mínigh don rang gurb ionann ‘ag + briathar’ as Gaeilge agus ‘-ing’ an Bhéarla. 

· Is féidir a mhíniú do na foghlaimeoirí ag an bpointe seo freisin conas aidiacht a thuiscint: -each / -ach / -úil / -iúil / -te / -ta. 

· Tabhair sampla amháin le haghaidh gach colúin, más gá.

Réamhobair 2
· Léigh a bhfuil ar an sleamhnán amach don rang agus bí cinnte go dtuigeann siad cad atá le déanamh.
· A – Iarr orthu breacadh síos conas a mhothaíonn siad féin faoi scrúduithe. Pléigh tuairimí gach duine agus breac síos ar an gclár aon stór focal nua a thagann chun cinn. 

· B – Cuir an mhír ar siúl faoi dhó. Ba cheart go mbainfidís sult as an mír. Iarr orthu na mothúcháin ar fad a ritheann leo le linn na míre a scríobh síos agus ansin na focail atá acu a chur i gcomparáid leis na daoine in aice leo.

· Pléigh thusa an stór focal ar fad a bhíonn ag gach duine agus déan iarracht caint a spreagadh faoin mbrú a bhaineann le scrúduithe. 

Réamhobair 3
· Roinn an rang in dhá ghrúpa, grúpa A agus grúpa B. 
· Déanfaidh grúpa A liosta de na buntáistí a bhaineann le scrúduithe agus déanfaidh grúpa B liosta de na míbhuntáistí a bhaineann le scrúduithe.

· Iarr ar dhaltaí éagsúla ó ghrúpa A pointí difriúla a léamh amach agus scríobh ar an gclár iad. Abair leis na daltaí ó ghrúpa B na pointí sin a bhreacadh síos ina gcóipleabhair – murar scaip tú cóipeanna den sleamhnán (Réamhobair 3) orthu cheana. 

· Ansin, iarr ar dhaltaí éagsúla ó ghrúpa B pointí difriúla a léamh amach agus scríobh ar an gclár iad. Abair leis na daltaí ó ghrúpa A na pointí sin a bhreacadh síos ina gcóipleabhair.

· Bíodh plé ginearálta agat ar na buntáistí agus ar na míbhuntáistí a bhaineann le scrúduithe. 

 Léamh 1 / 2 / 3
· Léigh na treoracha atá ar shleamhnán Léamh 1 leis an rang sa dóigh is go dtuigeann siad go maith a bhfuil le déanamh acu.
· Iarr ar gach beirt na treoracha a léamh ar dtús agus téigh siar ar aon stór focal nach dtuigeann siad. Bí cinnte go dtuigeann gach dalta na treoracha ar fad. 
· Iarr ar gach beirt na ceisteanna féin a léamh ansin agus téigh siar ar aon stór focal nach dtuigeann siad. Bí cinnte go dtuigeann gach dalta na ceisteanna ar fad. 
Iarphlé 1
· Léigh a bhfuil ar an sleamhnán leo agus abair leo an ghníomhaíocht a dhéanamh.
· Cuir gach beirt ag obair le chéile arís, ach iarr orthu cuid A a dhéanamh ina n-aonar. 

· Abair le gach beirt na pointí a scríobh siad faoi chuid A a chur i gcomparáid le chéile, agus difríocht amháin a bhí eatarthu a scríobh faoi chuid B. 
· Pléigh na roghanna éagsúla a bhí ag na foghlaimeoirí.
· Is é atá i gceist le cuid C ná deis a thabhairt do na daltaí machnamh a dhéanamh ar na deacrachtaí a bhíonn acu tús a chur le píosa scríbhneoireachta. 
· Bí ag siúl timpeall an ranga, ag tabhairt tacaíochta dóibh agus ag cuidiú leo, le linn na gníomhaíochta. 
Iarphlé 2
· Iarr ar gach beirt na pointí a léamh amach le chéile. 
· Léigh thusa na pointí leis an rang ar fad ansin agus pléigh aon ní nach dtuigeann siad.
Scríobh 
· Iarr ar an rang plean a dhéanamh amach don cheist a roghnaigh siad.
· Mínigh dóibh gur cheart dóibh amhlaidh a dhéanamh agus iad i scrúdú.
· Bailigh na pleananna agus ceartaigh don chéad rang eile iad; nó ceartaigh gach plean os comhair an ranga.
· Ba chóir cur leis an gcomhairle faoi scrúduithe más féidir. 
	Freagraí


	Fearg, neirbhíseach, ag clamhsán, dallamullóg, áthas, eagla, sceon, anbhá, ag cur i gcéill, ag caoineadh, brón, faoiseamh, suaite, diongbháilte, ag cóipeáil, éadóchas, faoi dheifir, faoi bhrú. 

	Bíonn _______ orm. 
	Bím ____________.
	Briathair:

	fearg, dallamullóg, áthas, eagla, scéin, anbhá, brón, éadóchas
	neirbhíseach, suaite, diongbháilte, faoi dheifir, faoi bhrú
	ag clamhsán, ag cur i gcéill, ag caoineadh, ag cóipeáil


1

